
Dashamahavidya Stutih

દશમહાવિદ્યાસ્તુતિઃ

ૐજય જગદીશ્વરિ કાલિ કુલેશ્વરિ અસુર-ભયઙ્કરિ પાપયુતમ્ ।
નાદ-ચલિતગિરિ-પૂરિત-કન્દરિ જય શિવસુન્દરિ પાહિ સુતમ્॥ ૧॥
નીલસરસ્વતિ તારે ભગવતિ હર જડતાપદમાત્મગતમ્ ।
પૃથુલમ્બોદરિ ભૂષણવિષધરિ જય શિવસુન્દરિ પાહિ સુતમ્॥ ૨॥
ઈશ્વર-કેશવ-રુદ્ર-કમલભવ-શિરસિ સદાશિવમુદવસિતમ્ ।
હે ત્રિપુરેશ્વરિ ભવસાગરતરિ જય શિવસુન્દરિ પાહિ સુતમ્॥ ૩॥
ઇન્દ્રમુકુટવતિ લોહિતભાસ્વતિ વેદભુજે નતમાર્તરુતમ્ ।
હે ભુવનેશ્વરિ સુરકુલશઙ્કરિ જય શિવસુન્દરિ પાહિ સુતમ્॥ ૪॥
માતર્ભૈરવિ દુરિત-તિમિર-રવિરઙ્ઘ્રિ -રજસ્તવ ગિરિશનુતમ્ ।
સેવકહિતકરિ શઙ્કરસહચરિ જય શિવસુન્દરિ પાહિ સુતમ્॥ ૫॥
છિત્ત્વા નિજશિર આપિબસિ રુધિરમસિહસ્તા ગુણમાપતિતમ્ ।
રતિકામોપરિ પદમર્દનકરિ જય શિવસુન્દરિ પાહિ સુતમ્॥ ૬॥
ધૂમાવતિ સતિ ભક્ષિત-નિજપતિ રથમારોહસિ કરટયુતમ્ ।
તનુરુચિધૂસરિ કલહપ્રમદકરી જય શિવસુન્દરિ પાહિ સુતમ્॥ ૭॥
પીતકવસને ધૃતરિપુરસને જહિ ગદયાર્દિતતામયુતમ્   ।
પ્રણતદયાદરિ કાલે જિત્વરિ જય શિવસુન્દરિ પાહિ સુતમ્॥ ૮॥
પાશાઙ્કુશમસિ-ખેટં પ્રવહસિ હંસિ રિપું શુચિ-રોષયુતમ્ ।
માતઙ્ગિ  કદરિ-વિદલન-કુઞ્જરિ જય શિવસુન્દરિ પાહિ સુતમ્॥ ૯॥
દ્વિરદ-ચતુષ્ટય-વિધૃત-કનકમય-કલશૈઃ સ્નાપનમાચરિતમ્ ।
કમલે ગરુડે હરિધૃતતસ્કરિ જય શિવસુન્દરિ પાહિ સુતમ્॥ ૧૦॥
ઇતિ વામદેવશિષ્ય મહાત્માપૂર્ણક્ષ્યાપા વિરચિતં દશમહાવિદ્યાસ્તુતિઃ સમાપ્તા ।

